Warisan
Borneo
perlu dikaji

OTA KINABALU: Golongan maha-
Kiiswa di Sabah disaran menumpu-
an kajian ilmiah terhadap warisan
Borneo yang jarang diketengahkan
walaupun mempunyai keunikan dan
boleh dikomersialkan.

Ahli Dewan Undangan Negeri (Adun)
Klias, Datuk Lajim Ukin, berkata kajian ilmi-
ah seperti itu dapat membantu kerajaan
negeri menjana kemajuan secara berteru-
san, terutama dalam sektor pelancongan.

“Kita memiliki pelbagai warisan budaya
di negeri ini, baik dari segi adat resam,
flora dan fauna, makanan serta hasil kraf
tradisional yang boleh dijadikan bahan
kajian secara ilmiah.

“Semua itu bukan saja mampu
mengetengahkan warisan kita kepada
masyarakat luar tetapi juga boleh diko-
mersialkan dalam skala lebih besar bagi
faedah dari segi ekonomi,” katanya ketika
merasmikan Matrix Show 2007 anjuran
Pusat Penganjian Seni Unversiti Malaysia
Sabah (UMS), di sini.

Hadir sama, Dekan Sekolah Pengajian
Seni UMS, Prof Madya Inon Saharuddin;
Timbalan Dekan Akademik Sekolah
Pengajian Seni, Dr Ismail Ibahim dan
Pengarah Program Matrix Show 2007,
Mohd Fazlee Kamal

Program yang dijayakan mahasiswa
tahun akhir Pusat Pengajian Seni itu
antara lain mengetengahkan pelbagai
hasil kerja dan kajian ilmiah yang seba-
hagian besarnya berasaskan warisan
Borneo.

Lajim yang juga Ketua Merinyu Projek
Pembangunan Negeri berkata, kajian
ilmiah oleh penuntut terbabit juga dapat
mempromosikan warisan Borneo ke
peringkat global, sekali gus mengukuh-
kan status Sabah sebagai antara destinasi
pelancongan terkemuka.

“Contohnya, kalau pelajar menghasil-
kan cakera padat (CD) interaktif menge-
nai mitos tempatan dalam bentuk ani-
masi, dokumentari dan iklan, ia dengan
sendirinya akan menarik pengunjung luar
ke Sabah,” katanya.



